
____________________ 2018 թվականի N __ -Լ
 
«ԻՆԺԵՆԵՐԱԿԱՆ ՔԱՂԱՔ»-Ի ՍՏԵՂԾՄԱՆ ՀԱՅԵՑԱԿԱՐԳԸ ԵՎ  

ՀԱՅԵՑԱԿԱՐԳԻՑ ԲԽՈՂ ՄԻՋՈՑԱՌՈՒՄՆԵՐԻ ԻՐԱԿԱՆԱՑՄԱՆ ԺԱՄԱՆԱԿԱՑՈՒՅՑԸ ՀԱՍՏԱՏԵԼՈՒ ՄԱՍԻՆ

Հիմք ընդունելով Հայաստանի Հանրապետության սահմանադրության 146-րդ հոդվածը և հաշվի առնելով Հայաստանի Հանրապետության կառավարության 2018 թվականի հունիսի 8-ի թիվ 667-Լ որոշման 2-րդ կետը` Հայաստանի Հանրապետության կառավարությունը որոշում է.

1. Հաստատել «Ինժեներական քաղաք»-ի ստեղծման հայեցակարգը` համաձայն N 1 հավելվածի, 
2. Հաստատել «Ինժեներական քաղաք»-ի ստեղծման հայեցակարգից բխող միջոցառումների իրականացման ժամանակացույցը՝ համաձայն N 2 հավելվածի,
3. Պետական կառավարման մարմինների ղեկավարներին՝ սույն որոշումն ուժի մեջ մտնելու պահից չառաջնորդվել Հայաստանի Հանրապետության 2018 թվականի մարտի 1-ի «Ինժեներական քաղաք»-ի ստեղծման հայեցակարգին և հայեցակարգից բխող միջոցառումների իրականացման ժամանակացույցին հավանություն տալու մասին» թիվ 8 արձանագրային որոշմամբ:

ՀԱՅԱUՏԱՆԻ ՀԱՆՐԱՊԵՏՈՒԹՅԱՆ                   

ՎԱՐՉԱՊԵՏ





       ՆԻԿՈԼ ՓԱՇԻՆՅԱՆ 
  2018 թ.                 «       » 

Երևան

     Հավելված N 1

     ՀՀ կառավարության 2018 թ.

                       «   »-ի  N   -Լ
     







որոշման
Հ Ա Յ Ե Ց Ա Կ Ա Ր Գ
«ԻՆԺԵՆԵՐԱԿԱՆ ՔԱՂԱՔ»-Ի ՍՏԵՂԾՄԱՆ 

I. ԱՄՓՈՓ ՀԱՄԱՌՈՏԱԳԻՐ 
1. «Ինժեներական քաղաք»-ի ստեղծման հայեցակարգը (այսուհետ` հայեցակարգ) մշակվել է Հայաuտանի Հանրապետության կառավարության 2018 թվականի սեպտեմբերի 6-ի N1030-Լ որոշման 1-ին հավելվածի 243-րդ կետով նախատեսված միջոցառման կատարման շրջանակներում:
2. «Ինժեներական քաղաք»-ի ստեղծ​ման հայեցակարգի հիմնական նպատակն է Հայաստանում ինժեներական քաղաքի հիմնման միջոցով նպաստել Հայաստանում ինժեներական և բարձր տեխնոլոգիաների (այսուհետ` ԻԲՏ) ոլորտի հետագա զարգացմանը` խթանելով Հայաստանում տնտեսության մրցունակության և արտադրողականության մակարդակի բարձրացումը:   

3.  Ինժեներական քաղաքը նախագծված է այնպես, որ մեկ վայրում տեղակայվեն և կենտրոնացվեն ԻԲՏ ոլորտի ընկերությունները/հաստատությունները:

4.  «Ինժեներական քաղաք»-ի ստեղծման ծրագրի հիմնական նպատակն է Հայաստանը դարձնել ինժեներական և բարձր տեխնոլոգիական արտադրանքի և ծառայությունների՝ գլոբալ շուկաներ արտահանող երկիր, ինչպես նաև տարածա​շրջանային հանգույց ինովացիոն ինժեներական և բարձր տեխնոլոգիական լուծումների համար:  
II.  ՆԵՐԱԾՈՒԹՅՈՒՆ
5. «Ինժեներական քաղաք»-ի ստեղծման ծրագիրն իրականացվելու է պետություն-մասնավոր համագործակցությամբ:   

6. Ծրագրի իրականացման արդյունքում նախատեսվում է ստեղծել ինովացիոն էկոհամակարգ, որտեղ ԻԲՏ ոլորտի ընկերություններն արդիական ենթակառուց​վածքների կիրառմամբ կմշակեն և կիրագործեն նորարարական գաղափարներ` տեղական ու միջազգային շուկաներում բարդ տեխնոլոգիական լուծումների առաջադրման նպատակով:
7. «Ինժեներական քաղաք»-ի ստեղծման ծրագիրը բաղկացած է 2 հիմնական բաղադրիչներից` ենթակառուցվածքային և բովանդակային: Առաջին բաղադրիչի ներքո նախատեսվում է ստեղծել արդիական ենթակառուցվածք` բաղկացած Ինժեներական բիզնես աքսելերատորից և Համատեղ աշխատանքային տարածքից, Ինժեներական կենտրոնից, Ինժեներական քաղաքում տեղակայվելիք 35-40 ընկերությունների շենքերից: Երկրորդ բաղադրիչը ներառում է 3 ուղղություն` 

1) լաբորատորիաների, արհեստանոցի և փոքր չափաքանակներով նմուշային արտադրության արտադրամասի ծրագիր (համատեղ օգտագործման լաբորատորիաներ).

2) աքսելերացիոն ծրագիր (նորաստեղծ ընկերությունների ժամանակավոր ինկուբացիա, թրեյնինգներ, մենթորություն). 

3) «Համակարգերի ճարտարագիտություն» բազային ամբիոն` իր ուսումնական ծրագրերով, Հայաստանի ազգային պոլիտեխնիկական համալսարանի կազմում:

8. Ինժեներական բիզնես աքսելերատորը և Համատեղ աշխատանքային տարածքը կունենան աքսելերացիոն և ինկուբացիոն գործունեության համար նախատեսված սարքավորումներ, սկսնակների համար փոքր գրասենյակային տարածքներ, թիմերի համար համատեղ աշխատանքային տարածք, վարչական տարածք՝ ղեկավար կազմի և տեխնիկական անձնակազմի համար, հանդիպումների սրահներ, համագումարների դահլիճ, դասընթացների սենյակներ և համատեղ օգտագործման լաբորատորիաներ:   

9.  Ինժեներական քաղաքը ստեղծելու նպատակով ընտրվել է Բագրևանդ փողոցի 3.0 հա մակերեսով հողամասը, որն առանցքային նշանակություն ունի «Ինժե​ներական քաղաք»-ի ստեղծման ծրագրի դրական արդյունքների ապահովման համար։ Այն թույլ կտա մեկ վայրում համախմբել ինժեներական էկոհամակարգի հիմնական մասնակիցներին։ Հայաստանի Հանրապետության կառավարությունը, մեծապես կարևորելով վերոնշյալ հանգամանքը, կձեռնարկի անհրաժեշտ միջոցները ընտրված տարածքում «Ինժեներական քաղաք»-ի ստեղծման ծրագրի իրականացման համար:    

10. Նախատեսվում է ծրագրի շրջանակում ձևավորել հավաստագրման հանձնաժողով, որը կքննարկի Ինժեներական քաղաքում հողա​կտորների հատկացման, ռեզիդենտի կարգավիճակ ստանալու նպատակով ներկայաց​ված հայտերը և կկայացնի որոշումներ` հայտերը բավարարելու կամ մերժելու մասին:  
III. ԽՆԴԻՐՆԵՐ ԵՎ ՆՊԱՏԱԿՆԵՐ

11. Հիմնական խնդիրներն են`

1) ԻԲՏ ոլորտի ընկերությունների աճը խթանելու համար անհրաժեշտ ժամանակակից ենթակառուցվածքների ստեղծումը և զարգացումը. 

2) ԻԲՏ ոլորտում հետազոտությունների և մշակումների (R&D) իրականացման համար նպաստավոր միջավայրի ստեղծումը. 

3) ԻԲՏ ոլորտի նորարարական գաղափարների աքսելերացիայի և առևտրայնացման համար արդյունավետ մեխանիզմների ձևավորումը.

4) ԻԲՏ ոլորտի սկսնակ ընկերությունների ձևավորմանն աջակցությունը.

5) շուկայի պահանջարկին համապատասխան ԻԲՏ ոլորտի որակյալ մասնագետների առկայության ապահովումը:

12. Հիմնական նպատակներն են` 


1) Հայաստանում ձևավորել Ինժեներական կլաստեր՝ աջակցելով ԻԲՏ ոլորտի ընկերությունների միջև ցանցային համագործակցությանն ու նպաստելով համատեղ արտադրության/լաբորատորիաների գործարկմանը. 


2) խթանել ԻԲՏ ոլորտում ներդրումների ներգրավումը, ինժեներական և բարձր տեխնոլոգիական նոր ընկերությունների և աշխատատեղերի ստեղծումը. 


3) Հայաստանի ԻԲՏ ոլորտի ընկերությունների համար ստեղծել ինովացիոն ենթակառուցվածք՝ համալրված արդիական սարքավորումներով, ընդհանուր լոգիստիկ համակարգով և ծրագրերով, ինչը հնարավորություն կտա ԻԲՏ ոլորտի ընկերություններին իրենց տեխնոլոգիական լուծումների մշակման համար կիրառել ժամանակակից գործիքներ և սարքավորումներ.

4) խթանել ԻԲՏ ոլորտի որակյալ մասնագետների պատրաստումն ու վերապատ​րաստումը:

IV.  ԻՐԱԿԱՆԱՑՎՈՂ ՄԻՋՈՑԱՌՈՒՄՆԵՐ (ԳՈՐԾՈՂՈՒԹՅՈՒՆՆԵՐ)
13. «Ինժեներական քաղաք»-ի ստեղծման ծրագրի շրջանակում նախատեսվում է իրականացնել հետևյալ միջոցառումները/գործողությունները.

1) ենթակառուցվածքների ստեղծում և տարածքի բարելավում, այդ թվում՝ ճանա​պարհների, մայթեզրերի, կանաչապատ տարածքների բարեկարգում, ցանկապատում, ճանապարհային լուսավորության, ջրի, գազի, էլեկտրականության, ինտերնետային կապի համակարգերի ապահովում.

2) Ինժեներական բիզնես աքսելերատորի, Համատեղ աշխատանքային տարածքի, Ինժեներական քաղաքում տեղակայվելիք 35-40 ընկերությունների շենքերի նախագծում և կառուցում.

3) Ինժեներական քաղաքի շենքերի, այդ թվում՝ Ինժեներական կենտրոնի, Ինժեներական բիզնես աքսելերատորի, Համատեղ աշխատանքային տարածքի, ընդհանուր օգտագործման տարածքների կահավորում և սարքավորումներով հագեցում (չափման լաբորատորիա, էլեկտրոնիկայի արտադրության գիծ, ինժեներական ապարատների արտադրության լաբորատորիա, արհեստանոց և այլն).

4) Ինժեներական քաղաքի կառավարման մարմինների ձևավորում, որը կազմավորվելու է համայնատիրության մոդելով, և որի ձևավորման սկզբմունքները կկարգավորվեն հաջորդիվ ընդունվող ՀՀ կառավարության որոշումներով.

5) Հայաստանի ազգային պոլիտեխնիկական համալսարանի կազմում Ինժենե​րական քաղաքում «Համակարգերի ճարտարագիտություն» բազային ամբիոնի հիմնում.
6) ԻԲՏ ոլորտի սկսնակների համար աքսելերացիոն ծրագրի մշակում և իրականացում. 

7) Ինժեներական քաղաքում ԻԲՏ ոլորտի մասնագետների համար դասընթացների կազմակերպում և անցկացում, դասընթացավարների կարողությունների բարձրացմանն ուղղված միջոցառումների իրականացում.

8) ցանցային միջոցառումների, մրցույթների, վենչուրային համաժողովների կազմակերպում և այլն:

V. ԱՌԱՎԵԼՈՒԹՅՈՒՆՆԵՐ
14. Ինժեներական քաղաքի ստեղծումը տնտեսական և սոցիալական ազդեցություն կունենա ԻԲՏ ոլորտի վրա: Մեկ վայրում ինժեներների և բարձր տեխնոլոգիական որակյալ մասնագետների համախմբումը կնպաստի օտարերկրյա ներդրումների ներգրավմանը, գիտելիքների և փորձի փոխանակմանը, նորարար գաղափարների գեներացմանը, սկսնակ ընկերությունների և աշխատատեղերի ստեղծմանը, միջազգային և տեղական շուկաներում տեխնոլոգիական լուծումների առաջադրմանը` բարձրացնելով Հայաստանի տնտեսության մրցունակությունն ու խթանելով տնտեսական աճը:

15. «Ինժեներական քաղաք»-ի ստեղծման ծրագրի իրականացման արդյունքում կանխատեսվում է ԻԲՏ ոլորտի 1500 բարձրակարգ մասնագետների պատրաստում և վերապատրաստում, 2000 նոր աշխատատեղերի ստեղծում, առնվազն 20 նորաստեղծ կազմակերպությունների հիմնում, 40%-ով կազմակերպությունների արդյունավետության բարձրացում, 30%-ով արտահանման ծավալների աճ: 

VI. ՖԻՆԱՆՍԱԿԱՆ ԳՆԱՀԱՏԱԿԱՆ


16. «Ինժեներական քաղաք»-ի ստեղծման ծրագրի իրականացման համար նախատեսվում է մոտ 21.2 մլն ԱՄՆ դոլարի չափով ներդրում, ընդ որում` ընդհանուր ծախսերի 50%-ը (մինչև 10.5 մլն ԱՄՆ դոլար) նախատեսվում է համաֆինանսավորել Հայաստանի Հանրապետության կառավարության կողմից` Համաշխարհային բանկի «Առևտրի խթանման և որակի ենթակառուցվածքներ» վարկային ծրագրի միջոցով, մնացած  50%-ը` «Նեյշնլ Ինսթրումենթս»-ի և կոնսորցիումի /ներառում է «Նեյշնլ Ինսթրումենթս ԷյԷմ» ընկերության կողմից ծրագրի շուրջ համախմբված 14 ինժեներական ընկերություններ/ կողմից: Նախատեսվում է, որ ծրագիրն ինքնածախսածածկ կդառնա գործունեության 4-րդ տարում: 

VII.  ԱՄՓՈՓ ԵԶՐԱԿԱՑՈՒԹՅՈՒՆ

17. Հայեցակարգի ընդունումը էապես կնպաստի ԻԲՏ ոլորտի արդիական ենթակառուցվածքների ձևավորմանը, ոլորտի նոր ընկերությունների և աշխատատեղերի ստեղծմանը, բարձրորակ մասնագետների պատրաստմանն ու վերապատրաստմանը, ինժեներական և բարձր տեխնոլոգիական արտադրանքի ու ծառայությունների արտահանմանը` խթանելով Հայաստանում ԻԲՏ ոլորտի և, ընդհանուր առմամբ, տնտեսության զարգացումը: 

   ՀՀ կառավարության 2018 թ.

                            -ի  N  -Լ
     













որոշման
Ժ Ա Մ Ա Ն Ա Կ Ա Ց ՈՒ Յ Ց
«ԻՆԺԵՆԵՐԱԿԱՆ ՔԱՂԱՔ»-Ի ՍՏԵՂԾՄԱՆ ՀԱՅԵՑԱԿԱՐԳԻՑ ԲԽՈՂ ՄԻՋՈՑԱՌՈՒՄՆԵՐԻ ԻՐԱԿԱՆԱՑՄԱՆ 

	NN
ը/կ
	Միջոցառման անվանումը
	Ակնկալվող արդյունքը
	Պատասխանատու մարմինը
	Ժամկետը
	Ֆինասավորման աղբյուրը

	1.
	«Ինժեներական քաղաք»-ի ստեղծման ծրագրի շրջանակում ամբողջական առաջարկի հաստատում
	Համաշխարհային բանկի ընթացակարգերին համապատասխան ընտրված ամբողջական առաջարկի առկայություն
	Առևտրի խթանման և որակի  ենթակառուցվածքի ծրագրի իրականացման ղեկավար հանձնաժողով

(համաձայնությամբ)

	2018 թ.

նոյեմբերի 3-րդ  տասնօրյակ 


	Ֆինանսավորում չի պահանջվում։

	2.
	Հավաստագրման հանձնաժողովի ստեղծում և լիազորությունների սահմանում ՀՀ կառավարության որոշմամբ
	Ինժեներական քաղաքում ռեզիդենտի կարգավիճակ ստանալու համար ներկայացված հայտերի քննարկման և որոշումների կայացման լիազորություններ ունեցող հավաստագրման հանձնաժողովի առկայություն
	ՀՀ տրանսպորտի, կապի և տեղեկատվական տեխնոլոգիաների նախարարություն

ՀՀ տնտեսական զարգացման և ներդրումների նախարարություն

Ձեռնարկությունների ինկուբատոր հիմնադրամ

(համաձայնությամբ)

«Ինժիներական ասոցացիա» ՀԿ

(համաձայնությամբ)

«Նեյշնլ Ինսթրումենթս» ընկերություն

(համաձայնությամբ)
	2018 թ. 

դեկտեմբերի
1-ին տասնօրյակ


	Ֆինանսավորում չի պահանջվում։

	3.
	«Ինժեներական քաղաք»-ի ստեղծման ծրագրի իրականացման համար հողի սեփականության իրավունքի փոխանցում Երևանի քաղաքապետարանից  Հայաստանի Հանրապետությանը
	«Ինժեներական քաղաք»-ի ստեղծման ծրագրի իրականացման համար անհրաժեշտ հողի սեփականության իրավունքի առկայություն 
	ՀՀ տրանսպորտի, կապի և տեղեկատվական տեխնոլոգիաների նախարարություն

Երևանի քաղաքապետարան

(համաձայնությամբ)

«Ինժիներական ասոցացիա» ՀԿ

(համաձայնությամբ)
	2018 թ. 
դեկտեմբերի 2-րդ տասնօրյակ 
	Ֆինանսավորում չի պահանջվում։

	4.
	«Ինժեներական քաղաք»-ի ստեղծման ծրագրի շրջանակում հողի բարեկարգման աշխատանքների ճարտարապետական նախագծում
	«Ինժեներական քաղաք»-ի ստեղծման ծրագրի շրջանակում հողի բարեկարգման աշխատանքների ճարտարապետական նախագծի առկայության ապահովում


	Մրցութային կարգով ընտրված կազմակերպություն

(համաձայնությամբ)


	2019 թ.

մարտի
 1-ին տասնօրյակ 


	Համաշխարհային բանկի «Առևտրի խթանման և որակի ենթակառուցվածքի ծրագիր» վարկային համաձայնագիր 

ՀՀ օրենքով չարգելված այլ միջոցներ



	5.
	«Ինժեներական քաղաք»-ի ստեղծման ծրագրի շրջանակում Ինժեներական բիզնես աքսելերատորի շենքի  ճարտարապետական նախագծում


	«Ինժեներական քաղաք»-ի ստեղծման ծրագրի շրջանակում Ինժեներական բիզնես աքսելերատորի շենքի  ճարտարապետական նախագծի առկայության ապահովում


	Մրցութային կարգով ընտրված կազմակերպություն

(համաձայնությամբ)


	2019 թ.

մարտի
 1-ին տասնօրյակ 


	Համաշխարհային բանկի «Առևտրի խթանման և որակի ենթակառուցվածքի ծրագիր» վարկային համաձայնագիր 

ՀՀ օրենքով չարգելված այլ միջոցներ

	6.
	«Ինժեներական քաղաք»-ի ստեղծման ծրագրի շրջանակում հողի բարեկարգման աշխատանքների իրականացման համար շինարարական կազմակերպության ընտրություն և աշխատանքների մեկնարկ
	«Ինժեներական քաղաք»-ի ստեղծման ծրագրի շրջանակում հողի բարեկարգման աշխատանքների իրականացման համար շինարարական կազմակերպության առկայություն և աշխատանքների մեկնարկի ապահովում  


	Առևտրի խթանման և որակի  ենթակառուցվածքի ծրագրի իրականացման ղեկավար հանձնաժողով

(համաձայնությամբ)
Մրցութային կարգով ընտրված կազմակերպություն

(համաձայնությամբ)


	2019 թ.

հունիսի 3-րդ տասնօրյակ
	Համաշխարհային բանկի «Առևտրի խթանման և որակի ենթակառուցվածքի ծրագիր» վարկային համաձայնագիր

ՀՀ օրենքով չարգելված այլ միջոցներ



	7․
	«Ինժեներական քաղաք»-ի ստեղծման ծրագրի շրջանակում հողի բարեկարգման աշխատանքների իրականացում
	«Ինժեներական քաղաք»-ի ստեղծման ծրագրի շրջանակում հողի բարեկարգման աշխատանքների իրականացման ապահովում
	Մրցութային կարգով ընտրված կազմակերպություն (համաձայնությամբ)


	2019 թ.

դեկտեմբերի 2-րդ տասնօրյակ
	Համաշխարհային բանկի «Առևտրի խթանման և որակի ենթակառուցվածքի ծրագիր» վարկային համաձայնագիր

ՀՀ օրենքով չարգելված այլ միջոցներ



	8.
	«Ինժեներական քաղաք»-ի ստեղծման ծրագրի շրջանակում Ինժեներական բիզնես աքսելերատորի շենքի  շինարարության իրականացման համար շինարարական կազմակերպության ընտրություն և աշխատանքների մեկնարկ
	«Ինժեներական քաղաք»-ի ստեղծման ծրագրի շրջանակում Ինժեներական բիզնես աքսելերատորի շենքի  շինարարության իրականացման համար շինարարական կազմակերպության առկայություն և աշխատանքների մեկնարկի ապահովում  


	Առևտրի խթանման և որակի  ենթակառուցվածքի ծրագրի իրականացման ղեկավար հանձնաժողով

(համաձայնությամբ)
Մրցութային կարգով ընտրված կազմակերպություն

(համաձայնությամբ)


	2020 թ.

փետրվարի 3-րդ տասնօրյակ
	Համաշխարհային բանկի «Առևտրի խթանման և որակի ենթակառուցվածքի ծրագիր» վարկային համաձայնագիր

ՀՀ օրենքով չարգելված այլ միջոցներ



	9․ 
	«Ինժեներական քաղաք»-ի ստեղծման ծրագրի շրջանակում Ինժեներական բիզնես աքսելերատորի շենքի  շինարարության իրականացում
	«Ինժեներական քաղաք»-ի ստեղծման ծրագրի շրջանակում Ինժեներական բիզնես աքսելերատորի շենքի  շինարարական աշխատանքների իրականացման ապահովում
	Մրցութային կարգով ընտրված կազմակերպություն
(համաձայնությամբ)


	2020 թ.

դեկտեմբերի 3-րդ տասնօրյակ
	Համաշխարհային բանկի «Առևտրի խթանման և որակի ենթակառուցվածքի ծրագիր» վարկային համաձայնագիր

ՀՀ օրենքով չարգելված այլ միջոցներ


ՀԻՄՆԱՎՈՐՈՒՄ

«Ինժեներական քաղաքի» ստեղծման հայեցակարգը և հայեցակարգից բխող միջոցառումների իրականացման ժամանակացույցը հաստատելու մասին» ՀՀ կառավարության որոշման ընդունման անհրաժեշտության վերաբերյալ
 «Ինժեներական քաղաքի» ստեղծման հայեցակարգը և հայեցակարգից բխող միջոցառումների իրականացման ժամանակացույցը հաստատելու մասին» ՀՀ կառավարության որոշման նախագիծը մշակվել է հաշվի առնելով «Նորմատիվ իրավական ակտերի մասին» ՀՀ նոր օրենքը և այն հանգամանքը, որ ՀՀ կառավարության 2018 թվականի մարտի 1-ի «Ինժեներական քաղաք»-ի ստեղծման հայեցակարգին և հայեցակարգից բխող միջոցառումների իրականացման ժամանակացույցին հավանություն տալու մասին» թիվ 8 արձանագրային որոշման մեջ անհրաժեշտություն է առաջացել կատարել համապատասխան փոփոխություններ, իսկ նոր ՀՀ օրենսդրությամբ արձանագրային որոշումներում փոփություններ կատարելու նպատակով դրույթներ նախատեսված չեն:
Միաժամանակ նոր որոշման նախագծի ընդունման անհրաժեշտությունը կախված է «Ինժեներական քաղաք»-ի ստեղծման ծրագրի իրականացման համար հողի սեփականության իրավունքի փոխանցման և այլ միջոցառումների հստակեցման ու կանոնակարգման  գործընթացից ելնելով:

ՏԵՂԵԿԱՆՔ

«ԻՆԺԵՆԵՐԱԿԱՆ ՔԱՂԱՔԻ» ՍՏԵՂԾՄԱՆ ՀԱՅԵՑԱԿԱՐԳԸ ԵՎ ՀԱՅԵՑԱԿԱՐԳԻՑ ԲԽՈՂ ՄԻՋՈՑԱՌՈՒՄՆԵՐԻ ԻՐԱԿԱՆԱՑՄԱՆ ԺԱՄԱՆԱԿԱՑՈՒՅՑԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Չի առաջացնում:



	2
	Միջազգային պայմանագրերով ստանձնած պարտավորությունների հետ համապատասխանությունը

	
	Համապատասխանում է:



	3
	Այլ տեղեկություններ (եթե այդպիսիք առկա են)

	
	Չկան:


ՏԵՂԵԿԱՆՔ

«ԻՆԺԵՆԵՐԱԿԱՆ ՔԱՂԱՔԻ» ՍՏԵՂԾՄԱՆ ՀԱՅԵՑԱԿԱՐԳԸ ԵՎ ՀԱՅԵՑԱԿԱՐԳԻՑ ԲԽՈՂ ՄԻՋՈՑԱՌՈՒՄՆԵՐԻ ԻՐԱԿԱՆԱՑՄԱՆ ԺԱՄԱՆԱԿԱՑՈՒՅՑԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Ինժեներական քաղաքի» ստեղծման հայեցակարգը և հայեցակարգից բխող միջոցառումների իրականացման ժամանակացույցը հաստատելու մասին» ՀՀ կառավարության որոշման նախագծի ընդունումը պետական կամ տեղական ինքնակառավարման մարմնի բյուջեում ծախսերի և եկամուտների ավելացում կամ նվազեցում չի առաջացնում:  

Տ Ե Ղ Ե Կ Ա Ն Ք
«Ինժեներական քաղաքի» ստեղծման հայեցակարգը և հայեցակարգից բխող միջոցառումների իրականացման ժամանակացույցը հաստատելու մասին» ՀՀ կառավարության որոշման նախագծի վերաբերյալ դիտողությունների և առաջարկությունների մասին
	Առարկության,

առաջարկության
հեղինակը, գրության ստացման ամսաթիվը, գրության համարը
	Առարկության,

առաջարկության

բովանդակությունը
	Եզրակացութ

յուն
	Կատարված փոփոխությունները

	«Ձեռնարկությունների ինկուբատոր» Հիմնադրամ 30.07.2018թ.

ՁԻՀ/Ֆ-169

	Ի պատասխան Ձեր՝ 2018 թվականի  հուլիսի 30-ի թիվ 01/18․1/12576-18 գրության հայտնում եմ, որ «Ինժեներական քաղաքի» ստեղծման հայեցակարգը և հայեցակարգից բխող միջոցառումների իրականացման ժամանակացույցը հաստատելու մասին» ՀՀ կառավարության որոշման նախագծի վերաբերյալ առարկություններ չունենք:
	Ընդունվել է ի գիտություն:
	

	ՀՀ տնտեսական զարգացման և ներդրումների նախարարություն
01.08.2018թ.

01/11.3/5867-18
	Ի պատասխան Ձեր գրության` «Ինժեներական քաղաքի» ստեղծման հայեցակարգը և հայեցակարգից բխող միջոցառումների իրականացման ժամանակացույցը հաստատելու մասին» ՀՀ կառավարության որոշման նախագծի /այսուհետ` Նախագիծ/ վերաբերյալ հայտնում ենք հետևյալը.

Նախագծի N1 հավելվածով ՀՀ տրանսպորտի, կապի և տեղեկատվական տեխնոլոգիաների նախարարության կողմից ներկայացված «Ինժեներական քաղաք»-ի ստեղծման հայեցակարգը հանդիսանում է ՀՀ տնտեսական զարգացման և ներդրումների նախարարության կողմից արդեն իսկ մշակված և ՀՀ կառավարության կողմից ս.թ. մարտի 1-ի N8 արձանագրային որոշմամբ (այսուհետ` Որոշում) հավանության արժանացած «Ինժեներական քաղաք»-ի ստեղծման հայեցակարգի պատճենը` բացառությամբ գործող հայեցակարգի մի քանի դրույթների, որոնք չեն ներառվել Նախագծում: Այս տեսանկյունից, որևէ կերպ հիմնավորված չէ մի պետական գերատեսչության կողմից նախաձեռնված ծրագրի շրջանակում մշակված փաստաթուղթը մեկ այլ պետական գերատեսչության կողմից պատճենելու և որպես նոր նախագիծ ներկայացնելու տրամաբանությունը: 

Ինչ վերաբերում է Նախագծի N2 հավելվածով առաջարկվող` Որոշմամբ հավանության արժանացած «Ինժեներական քաղաք»-ի ստեղծման հայեցակարգից բխող միջոցառումների իրականացման ժամանակացույցով արդեն իսկ սահմանված միջոցառումների ժամկետների փոփոխությանը, ապա հայտնում ենք, որ ՀՀ տնտեսական զարգացման և ներդրումների նախարարությունը, որպես «Ինժեներական քաղաք»-ի ստեղծման ծրագրի նախաձեռնող և իրականացման համակարգող պետական կառույց, նպատակահարմար է համարում միջոցառումների ժամկետների փոփոխության հարցը նախ քննարկել ՀՀ վարչապետի հուլիսի 20-ի N999-Ա որոշմամբ հաստատված «Առևտրի խթանման և որակի ենթակառուցվածքի» ծրագրի ղեկավար հանձնաժողովի (այսուհետ` Հանձնաժողով) առաջիկա նիստի ընթացքում, որից հետո ՀՀ տնտեսական զարգացման և ներդրումների նախարարության կողմից սահմանված կարգով ՀՀ կառավարության հաստատմանը կներկայացվի Որոշման համապատասխան փոփոխության նախագիծը: Նշենք նաև, որ Հանձնաժողովի առաջիկա նիստի ընթացքում նախատեսվում է հաստատել նաև «Ինժեներական քաղաք»-ի ստեղծման ծրագրի շրջանակում մշակված ամբողջական առաջարկի գնահատման հանձնաժողովի նոր կազմը, որի կողմից ամբողջական առաջարկի գնահատումից հետո այն կներկայացվի Հանձնաժողովի հաստատմանը:

Միաժամանակ տեղեկացնում ենք, որ ի կատարումն ՀՀ վարչապետի 27.06.2018թ. №02/23.23/12527-18 հանձնարարականի` ՀՀ տրանսպորտի, կապի և տեղեկատվական տեխնոլոգիաների նախարարության կողմից մշակված «Ինժեներական քաղաք»-ի ստեղծման հայեցակարգից բխող միջոցառումների իրականացման ժամանակացույցում փոփոխություններ կատարելու մասին» ՀՀ կառավարության արձանագրային որոշման նախագծի վերաբերյալ ՀՀ տնտեսական զարգացման և ներդրումների նախարարության դիրքորոշումն արդեն իսկ 28.06.2018թ. N01/11.3/4836-18 գրությամբ ներկայացվել է        ՀՀ կառավարության աշխատակազմ (կցվում է): 

Հաշվի առնելով վերոնշյալը` ՀՀ տրանսպորտի, կապի և տեղեկատվական տեխնոլոգիաների նախարարության կողմից մշակված «Ինժեներական քաղաքի» ստեղծման հայեցակարգը և հայեցակարգից բխող միջոցառումների իրականացման ժամանակացույցը հաստատելու մասին» ՀՀ կառավարության որոշման նախագծի ընդունումը համարում ենք ոչ նպատակահարմար և առաջարկում ենք նախագիծը հանել հետագա շրջանառությունից:
	Չի ընդունվել:
	Որոշման նախագիծը մշակվել է հիմք ընդունելով ՀՀ վարչապետի 04.07.2018թ. թիվ 
02/23.23/14589-18 հանձնարարականը (Վարչապետի հանձնարարությամբ՝ ի տնօրինություն) և 2-րդ հավելվածով  նախատեսված միջոցառումների կատարման ժամկետների փոփոխման,  հստակեցման, ինչպես նաև տվյալ ժամկետում՝ որոշակի հանգամանքներից բխող չիրականացված գործընթացների արդյունքները:

Միաժաման որոշման նախագիծը հանդիսանում է 2018 թվականի մարտի մարտի 1-ի ՀՀ կառավարության թիվ 8 արձանագրային որոշման լրամշակված տարբերակը և այն նոր խմբագրությամբ դրվել  է շահագրգիռ գերատեսչությունների հետ քննարկմանը հաշվի առնելով «Նորմատիվ իրավական ակտերի մասին» ՀՀ նոր օրենքի պահանջները և այն հանգամանքը, որ արձանագրային որոշումներում փոփություններ կատարելու համար «Նորմատիվ իրավական ակտերի մասին» ՀՀ նոր օրենքով դրույթներ սահմանված չեն:



	ՀՀ ֆինանսների նախարարություն
07.08.2018թ.

01/37/14252-18


	Ի պատասխան Ձեր 30.07.2018թ. թիվ 01/18.1/12576-18 գրության` հայտնում ենք, որ «Ինժեներական քաղաք»-ի ստեղծման հայեցակարգի և հայեցակարգից բխող միջոցառումների իրականացման ժամանակացույցը հաստատելու մասին» ՀՀ կառավարության որոշման նախագծի վերաբերյալ առարկություններ և դիտողություններ չունենք:
	Ընդունվել է ի գիտություն:
	

	«Բիզնես Արմենիա» Հիմնադրամ

07.08.2018թ.

01/09/250-18


	Ի պատասխան Ձեր 30.07.2018թ. թիվ 01/18.1/12576-18 գրության` հայտնում ենք, որ «Ինժեներական քաղաք»-ի ստեղծման հայեցակարգի և հայեցակարգից բխող միջոցառումների իրականացման ժամանակացույցը հաստատելու մասին» ՀՀ կառավարության որոշման նախագծի վերաբերյալ առարկություններ և դիտողություններ չունենք:
	Ընդունվել է ի գիտություն:
	

	«Ռազմավարական նախաձեռնությունների կենտրոն» Հիմնադրամ

07.08.2018թ.

ԱԽ/33-2018

	1. Անհրաժեշտ է ներկայացնել օգտագործվող հասկացությունների նշանակությունը, մասնավորապես՝

- ինովացիոն էկոհամակարգ,

-ինժեներական բիզնես աքսելերատոր,

-համատեղ աշխատանքային տարածք,

-ինժեներական կենտրոն,

-«համակարգերի ճարտարագիտություն» բազային ամբիոն,

-ինժեներական կլաստեր:

2. Առաջարկում ենք Հայցեկարգի N 1 Հավելվածի համարակալումը համապատասխանեցնել:
3. Առաջարկում ենք  Հայցեկարգի N 1 Հավելվածի  9-րդ կետում՝ «Հայաստանի Հանրապետության կառավարությունը, մեծապես կարևորելով վերոնշյալ հանգամանքը, կձեռնարկի անհրաժեշտ միջոցները ընտրված տարածքում «Ինժեներական քաղաք»-ի ստեղծման ծրագրի իրականացման համար» հստակ ներկայացնել ՀՀ կառավարության անելիքները:

4. Առաջարկում ենք հստակեցնել նաև քաղաքի իրավական կարգավիճակը, այդ թվում սահմանել ռեզիդենտ կարգավիճակի տրամադրման կարգը, քաղաքում ռեզիդենտներին առաջարկվող պայմանները:
5. «Առաջարկվող լուծումներ» բաժնում որևէ անդրադարձ չի արված III բաժնում  ներկայացված 3-րդ խնդրի՝ ԻԲՏ ոլորտի նորարարական գաղափարների աքսելերացիայի և առևտրայնացման համար մեխանիզմների ձևավորման վերաբերյալ:
6. Առաջարկում ենք որոշման մեջ ներառել նաև դրութներ քաղաքի կառավարման մեխանիզմի և կառավարման մարմինների ու դրանց գործունեության վերաբերյալ:
7. Անհրաժեշտ է հիմնավորել 19-րդ կետով արված կանխատեսումները:
8. Հստակեցնել նաև կոնսորցիումի և ծրագրի շուրջ համախմբված 14 ինժեներական ընկերությունների ներգրավվածության հանգամանքը:
9. Ծրագրով նախատեսվում է ծախսերի ֆինանսավորում՝ 50% «Նեյշնլ Ինսթումենթս» ՍՊԸ-ի կողմից, սակայն միջոցառումների ժամանակացույցում որևէ անդրադարձ չկա վերջինիս կողմից իրականացվող աշխատանքների և ծախսային ուղղությունների վերաբերյալ:
10. Ներկայացված չէ նաև բանկի կողմից ծախսային ուղղությունները՝ ըստ միջոցառումների:
11. Ծրագրով նախատեսվում է նաև Հայաստանի ազգային պոլիտեխնիկական համալսարանի կազմում բազային ամբիոնի հիմնում՝ մինչդեռ միջոցառումների ժամանակացույցում այդ մասով որևէ անդրադարձ չկա:
12. Առաջարկում ենք հավաստագրման հանձնաժողովի ստեղծումը նախատեսել ծրագրի ենթակառուցվածքային բաղադրիչի իրագործման ավարտից հետո, միաժամանակ ներկայացնել նաև վերջինս  գործառույթները:
13. «Ինժեներական քաղաքի» ստեղծման հայեցակարգի և հայեցակարգից բխող միջոցառումների իրականացման ժամանակացույցը հաստատելու մասին ՀՀ կառավարության որոշման նախագծի վերաբերյալ հայտնում ենք նպատակահարմար է ժամանակացույցի 2-րդ միջոցառման՝ հավաստագրման հանձնաժողովի ստեղծման, պատասխանատու մարմինների կազմում ընդգրկել Բիզնես Արմենիա Հիմնադրամը, այնուհետև ընդգրկելով վերջինիս ներկայացուցիչներին հանձնաժողովի կազմում:
	Չի ընդունվել:
Ընդունվել է:
Ընդունվել է:
Ընդունվել է:
Ընդունվել է ի գիտություն:
Չի ընդունվել:
Ընդունվել է:
Ընդունվել է:

Ընդունվել է:

Ընդունվել է:

Ընդունվել է:

Չի ընդունվել:

Ընդունվել է:


	Քանի որ որոշման նախագիծը հանդիսանում է Հայեցակարգային փաստաթուղթ:
Որոշման նախագծի 1-ին հավելվածը խմբագրվել է: 
ՀՀ կառավարության կողմից իրականացվող գործողությունները սահմանված են 2-րդ հավելվածով:
Որոշման նախագծի 2-րդ հավելվածի 2-րդ կետով նախատեսվում է ստեղծել հավաստագրման հանձնաժողով: Հանձնաժողովի ՀՀ օրենսդրության սահմանված կարգով կպատվիրակվի  ինժեներական քաղաքում ռեզիդենտի կարգավիճակ ստանալու համար ներկայացված հայտերը քննարկման և որոշումների կայացման լիազորություն:

ԻԲՏ ոլորտի նորարարական գաղափարների աքսելերացիայի և առևտրայնացման համար մեխանիզմների ձևավորումը խնդիր է, որի իրականացման նպատակով ստեղծվում է Ինժեներական քաղաքը:

Քաղաքի կառավարման մեխանիզմի և կառավարման մարմինների ու դրանց գործունեության վերաբերյալ դրույթները կսահմանվեն Ինժեներական քաղաքի գրանցման նպատակով հաստատվող իրավական ակտով:
Որոշման նախագծի 15-րդ կետի կանխատեսումները համարվում են Ինժեներական քաղաքի ստեղծման տեսլականնեից մեկը, և այն կարող է իրականանալ համապատասխան ծրագրի իրականացման արդյունքում:

Այն իրենից ներկայացնում է ներդրումային ձևաչափ, որի հիման վրա 14 ինժեներական ընկերություններ նախատեցում են իրենց ներդրումը ունենալ գաղափարի իրականացման համար:

Որոշման նախագծի 2-րդ հավելվածով սահմանվում է միջոցառումներ, որի իրականացման ընթացքում կմշակվի կոնկրետ բյուջե և ֆինանսավորող կազմակերպությունները:
Կոնկրետ ծախսային ուղղությունները կսահմանվեն կոնկտերտ միջոցառումների իրականացման համար մշակված ծրագրերում:
Այն ծրագրային դրույթ է և կիրականացվի Ինժեներական քաղաքի ստեղծման ծրագրի իրականացման ընթացքում:

Քանի որ, այն հանդիսանում է ծրագրի իրականացման առաջնային միջոցառում և միջոցառման շրջանակում հաստատվելու է նաև հանձնաժողովի իրավունքները ու պարտականությունները:

Բիզնես Արմենիա Հիմնադրամի ներկայացուցիչը կնդգրկվի հավաստագրման հանձնաժողովի կազմում:

	Երևանի քաղաքապետարան

07.08.2018թ.

01/07-56246


	Ձեր՝ 30.07.2018թ. հ. 01/18.1/12576-18 գրությամբ քննարկման ներկայացված՝ «Ինժեներական քաղաք»-ի ստեղծման հայեցակարգին և հայեցակարգից բխող միջոցառումների  իրականացման ժամանակացույցը հաստատելու մասին» ՀՀ կառավարության որոշման նախագծի վերաբերյալ տեղեկացնում եմ հետևյալը.

Երևան քաղաքի ընդհանուր իրավասության դատարանը՝ 23.03.2018թ. քննության առնելով քաղաքացիական գործն ըստ Երևան համայնքի հայցի ընդդեմ «Երևանի ոսկերչական գործարան» բաց բաժնետիրական ընկերության՝ հողամասի նկատմամբ սեփականության իրավունքը դադարեցնելու, որպես հետևանք՝ սեփականության իրավունքի գրանցումը վերացնելու և հողամասը Երևան համայնքին վերադարձնելուն պարտավորեցնելու պահանջների մասին, թիվ  ԵԱՆԴ /0157/02/18 վճռով հայցը բավարարել է:  Նշված վճռի հիման վրա Նոր Նորք, Բագրևանդի փող., հ. 74 հասցեում գտնվող 3 հա հողամասի նկատմամբ 02.07.2018թ.  գրանցվել է Երևան համայնքի սեփականության իրավունքը:

ՈՒստի, ՀՀ կառավարության վերը նշված որոշման նախագծի N 2 հավելվածի 3-րդ կետում նշված  միջոցառման իրականացմանն աջակցելու Երևանի քաղաքապետարանը հայտնում է իր պատրաստակամությունը Բագրևանդի փող. հ. 74 հասցեում գտնվող 3 հա հողամասը Հայաստանի Հանրապետությանը նվիրելու համար:

Հաշվի առնելով , որ հիշյալ հողամասը դեռևս հանձնված չէ Երևան համայնքին և հողամասի նվիրատվությունը կատարվում է Երևանի ավագանու որոշմամբ, ուստի առաջարկում եմ ՀՀ կառավարության վերը նշված որոշման նախագծի N2 հավելվածի 3-րդ կետում «2018թ. սեպտեմբերի 3-րդ տասնօրյակ» բառերը փոխարինել «մինչև 2018թ. դեկտեմբերի 31-ը» բառերով:
	Ընդունվել է:
	Որոշման նախագծի 2-րդ հավելվածի 3-րդ կետը խմբագրվել է: 


	Ինժեներական ասոցիացիա 
10.08.2018թ.
	Ի պատասխան Ձեր՝ 2018 թվականի հունիսի 30-ի թիվ 01/18.1/12576-18 գրության` հայտնում ենք, որ «Ինժեներական քաղաք»-ի ստեղծման հայեցակարգի և հայեցակարգից բխող միջոցառումների իրականացման ժամանակացույցը հաստատելու մասին» ՀՀ կառավարության որոշման նախագծի վերաբերյալ առաջարկություններ չունենք:
	Ընդունվել է ի գիտություն:
	

	ՀՀ արդարադատության նախարարություն
	    1. ««Ինժեներական քաղաքի» ստեղծման հայեցակարգին և հայեցակարգից բխող միջոցառումների իրականացման ժամանակացույցը հաստատելու մասին» Հայաստանի Հանրապետության կառավարության որոշման նախագծի (այսուհետ՝ նախագիծ) 3-րդ կետն անհրաժեշտ է լրամշակել՝ նախատեսելով ՀՀ կառավարության 2018 թվականի մարտի 1-ի ««Ինժեներական քաղաքի» ստեղծման հայեցակարգին և հայեցակարգից բխող միջոցառումների իրականացման ժամանակացույցին հավանություն տալու մասին» թիվ 8 արձանագրային որոշումն ուժը կորցրած ճանաչելու մասին դրույթ: Այդ առումով հիշյալ որոշումն ուժը կորցրած ճանաչելու վերաբերյալ դրույթներ անհրաժեշտ է նախատեսել նաև նախագծի վերնագրում:

    2. Նախագծի 1-ին կետով հաստատված հավելված 1-ի 10-րդ կետով նախատեսվում է ՀՀ կառավարության որոշմամբ ձևավորել հավաստագրման հանձնաժողով, որը կքննարկի ինժեներական քաղաքում հողակտորների հատկացման, ռեզիդենտի կարգավիճակ ստանալու նպատակով ներկայացված հայտերը և համապատասխան իրավական ակտերով սահմանված ժամկետում և կարգով կկայացնի որոշումներ՝ հայտերը բավարարելու կամ մերժելու վերաբերյալ: Այս առումով անհրաժեշտ է հստակեցնել, թե ինչ իրավական ակտով պետք է ստեղծվի հավաստագրման հանձնաժողովը, ինչպես նաև նախատեսել հիշյալ հանձնաժողովի ձևավորման կարգին և լիազորությունների շրջանակին վերաբերող դրույթներ: Գտնում ենք, որ հանձնաժողովի լիազորությունների սահմանումը ունի կարևոր նշանակություն, քանի որ հանձնաժողովը կայացնելու է որոշումներ՝ ներկայացված հայտերը բավարարելու կամ մերժելու մասին և այդ կապակցությամբ պետք է հստակ սահմանվեն նաև հայտերը մերժելու իրավական հիմքերը, հակառակ դեպքում կարող են առաջանալ կոռուպցիոն ռիսկեր: Հիշյալ առաջարկությունը բխում է նաև օրենսդրությամբ ամրագրված իրավական որոշակիության սկզբունքից: 

    3. Նախագծի 1-ին կետով հաստատված հավելված 1-ի 4-րդ բաժնի վերնագրում «ԱՌԱՋԱՐԿՎՈՂ ԼՈՒԾՈՒՄՆԵՐ» բառերն անհրաժեշտ է փոխարինել «ԻՐԱԿԱՆԱՑՎՈՂ ՄԻՋՈՑԱՌՈՒՄՆԵՐԸ (ԳՈՐԾՈՂՈՒԹՅՈՒՆՆԵՐԸ)» բառերով նկատի ունենալով նույն հավելվածի 13-րդ կետի դրույթները:

    4. Նախագծի 1-ին կետով հաստատված հավելված 1-ի 13-րդ կետի 4-րդ ենթակետում նախատեսվում է Ինժեներական քաղաքի կառավարման մարմինների ձևավորում: Այդ առումով անհրաժեշտ է նախագծում հստակեցնել, թե կառավարման ինչպիսի մարմինների մասին է խոսքը և ինչպես են դրանք ձևավորվելու:

    5. Նախագծի 2-րդ կետով հաստատված հավելված 2-ի 9-րդ կետի «Պատասխանատու մարմինը» սյունակում «Մրցութային կարգով ընտրված կազմակերպություն» բառերից հետո անհրաժեշտ է լրացնել «(համաձայնությամբ)» բառը:

    6. Նախագծում օգտագործվում են հստակեցման և պարզաբանման կարիք ունեցող մի շարք հասկացություններ, մասնավորապես՝ «ինովացիոն էկոհամակարգ», «ինժեներական բիզնես աքսելերատոր», «համատեղ աշխատանքային տարածք», «ինժեներական կենտրոն», ««համակարգերի արտարագիտություն» բազային ամբիոն» և «ինժեներական կլաստեր»: Այդ առումով անհրաժեշտ է ներկայացնել հիշյալ հասկացությունների բովանդակությանը վերաբերող դրույթներ՝ նկատի ունենալով, որ նշված հասկացությունները օգտագործվելու են նաև հետագայում ընդունվող իրավական ակտերում և այդ կապակցությամբ անհրաժեշտ է հստակեցնել նշված հասկացությունների կիրառումը:
	Չի ընդունվել:

Ընդունվել է:

Ընդունվել է:

Ընդունվել է:

Ընդունվել է:

Չի ընդունվել:
	Քանի որ արձանագրային որոշումներ ընդունելու կամ արձանագրային որոշումներում փոփություններ կատարելու համար «Նորմատիվ իրավական ակտերի մասին» ՀՀ նոր օրենքով դրույթներ սահմանված չեն, հետևաբար լոկալ իրավական ակտով արձանագարային որոշումը ուժը կորցրած չի կարող ճանաչվել: 
Որոշման նախագծի 1-ին հավելվածի 3-րդ կետը խմբագրվել է:
Որոշման նախագծի 1-ին հավելվածի բաժնի վերնագրը խմբագրվել է:
Որոշման նախագծի 11-ի 13-րդ կետի 4-րդ ենթակետը խմբագրվել է:
Որոշման նախագծի 2-րդ հավելվածի 9-րդ կետը խմբագրվել է:
Քանի որ որոշման նախագիծը հանդիսանում է Հայեցակարգային փաստաթուղթ:



	ՀՀ գյուղատնտեսության նախարարություն
	      ««Ինժեներական քաղաք»-ի ստեղծման հայեցակարգին և հայեցակարգից բխող միջոցառումների իրականացման ժամանակացույցը հաստատելու մասին» ՀՀ կառավարության որոշման նախագծի վերաբերյալ ՀՀ գյուղատնտեսության նախարարությունը դիտողություններ և առաջարկություններ չունի:
	Ընդունվել է ի գիտություն:
	



